Тропарь воскресный, глас 5. 

Собезначальное Слово Отцу и Духови, от Девы Рождшееся на спасение наше, воспоим, вернии, и поклонимся: яко благоволи плотию взыти на Крест, и смерть претерпети, и воскресити умершыя славным Воскресением Своим. 

Тропарь и кондак Пятидесятнице

Благословен еси, Христе Боже наш, иже премудры ловцы явлей, ниспослав им Духа Святаго, и теми уловлей вселенную. Человеколюбче, Господи, слава Тебе!

Слава Отцу, и Сыну, и Святому Духу и ныне, и присно, и во веки веков. Аминь.

Егда снизшед языки слия, разделяше языки Вышний, егда же огненныя языки раздаяше, в соединение вся призва; и согласно славим Всесвятаго Духа.

Перед чтением из Апостола

Прокимен, глас 5: Ты Господи сохраниши ны, и соблюдеши ны от рода сего и во век. 

Стих: Спаси мя Господи, яко оскуде преподобный. 

Перед чтением из Евангелия

Аллилуия: Милости Твоя Господи во век воспою, в род и род возвещу истину Твою усты моими. 

Стих: Зане рекл еси: в век милость созиждется, на небесех уготовится истина Твоя. 

